
SUMARIO

Orde pola que se modifica a Orde do 30 de decembro de 2022 pola que se
establecen as bases reguladoras das axudas para accions silvicolas de prevencion
dos danos causados aos bosques por incendios, desastres naturais e para o
incremento da capacidade de adaptaciéon e do valor ambiental dos ecosistemas
forestais, cofinanciadas polo Fondo Europeo Agricola de Desenvolvemento Rural
(Feader) no marco do Programa de desenvolvemento rural (PDR) de Galicia 2014-
2020, e se convocan para 0 ano 2023 (cédigo de procedemento MRG05A).

TEXTO:

(Escribir a dous espazos)

Mediante a Orde do 30 de decembro de 2022 establécense as bases reguladoras das
axudas para accions silvicolas de prevencion dos danos causados aos bosques por
incendios, desastres naturais e para o incremento da capacidade de adaptacion e do
valor ambiental dos ecosistemas forestais, cofinanciadas polo Fondo Europeo Agricola
de Desenvolvemento Rural (Feader) no marco do Programa de desenvolvemento rural
(PDR) de Galicia 2014-2020, e se convocan para o ano 2023 (codigo de
procedemento MR605A). (Diario Oficial de Galicia numero 19, do 27 de xaneiro de
2023)

A Conselleria de Medio Rural nos ultimos anos (2019 a 2022) convocou axudas para
accions silvicolas cofinanciadas polo Fondo Europeo Agricola de Desenvolvemento
Rural (Feader) no marco do Programa de desenvolvemento rural (PDR) de Galicia
2014-2020; tendo todas as ordes de axudas as mesmas instrucions técnicas das
actuacions obxecto de axuda. E dicir, todas as ordes de subvencién incluian como



gasto elixible a trituracién, a picadura ou a extraccién para o seu aproveitamento dos restos que
se obtiveran como consecuencia da realizacién dos tratamentos silvicolas.

Tendo en conta a experiencia na xestion de esta lifia de axudas aconsella incluir como gasto
elixible a picadura para o tratamento dos restos que se obtefian da realizacion dos coidados
culturais de voo, coa finalidade de ampliar as opcions de tratamento dos restos para a prevencion
de incendios en zonas de elevada pendente ou dificil acceso.

Como consecuencia desta modificacion e para garantir a concorrencia competitiva resulta preciso
ampliar o prazo de presentacion de solicitudes establecido na convocatoria por un prazo dun mes,
en consonancia co establecido no artigo 29 do Decreto 11/2009, de 8 de xaneiro, polo que se
aproba o Regulamento da Lei 9/2007, de 13 de xufo, de subvenciéns de Galicia. Esta ampliaciéon
permite que as persoas que xa formularon solicitude no prazo transcorrido ata a modificacion
desta orde poidan manter ou modificar a solicitude ou que aquelas persoas que non formulasen
solicitude con anterioridade poidan formulala tendo en conta as novas condicions.

De conformidade co previsto no artigo 30.1.3 do Estatuto de autonomia de Galicia, e en uso das
facultades que me confire a Lei 9/2007, do 13 de xufio, de subvencions de Galicia, e no uso das
competencias atribuidas pola Lei 1/1983, do 22 de febreiro, de normas reguladoras da Xunta e da
sua Presidencia,

DISPONO:

Artigo 1. Modificacion da Orde do 30 de decembro de 2022 pola que se establecen as bases
reguladoras das axudas para accions silvicolas de prevencion dos danos causados aos bosques
por incendios, desastres naturais e para o incremento da capacidade de adaptaciéon e do valor
ambiental dos ecosistemas forestais, cofinanciadas polo Fondo Europeo Agricola de
Desenvolvemento Rural (Feader) no marco do Programa de desenvolvemento rural (PDR) de
Galicia 2014-2020, e se convocan para o ano 2023 (codigo de procedemento MR605A).

A Orde do 30 de decembro de 2022 pola que se establecen as bases reguladoras das axudas
para accions silvicolas de prevencion dos danos causados aos bosques por incendios, desastres
naturais e para o incremento da capacidade de adaptacién e do valor ambiental dos ecosistemas
forestais, cofinanciadas polo Fondo Europeo Agricola de Desenvolvemento Rural (Feader) no
marco do Programa de desenvolvemento rural (PDR) de Galicia 2014-2020, e se convocan para o
ano 2023 (cédigo de procedemento MR605A). (Diario Oficial de Galicia numero 19, do 27 de
xaneiro de 2023) queda redactada como segue:

Un. Modificase o artigo 5.1 a) 1°, terceiro paragrafo que queda redactado do seguinte xeito:
“Tamén é elixible a trituraciéon dos restos, picadura ou extraccion para o seu aproveitamento como
biomasa, porén, non se podera solicitar a trituracion dos restos, a picadura nin a extraccion para o
seu aproveitamento como biomasa no caso de que a desmesta se realice totalmente de forma
sistematica e mecanizada, salvo que 0s restos que se obtefian despois do tratamento permitan o
seu aproveitamento como biomasa.”

Dous. Modificase o artigo 5.1 a) 2°, terceiro paragrafo que queda redactado do seguinte xeito:



“Tamén é elixible a trituracibn de restos de poda, a picadura ou extraccion para o seu
aproveitamento como biomasa.”

Tres. Modificase o artigo 5.6 que queda redactado do seguinte xeito:
“6. Os restos que se obtefian seran triturados in situ, picados ou ben extraidos do predio obxecto
de axuda para o seu aproveitamento como biomasa.”

Catro. Modificase o punto 4 do anexo VIl que queda redactado do seguinte xeito:

“Os restos que se obtefian como consecuencia da realizacién dos coidados culturais do voo con
diametro en punta delgada superior a 6 cm seran triturados in situ, picados cunha lonxitude inferior
a 50 centimetros e con distribucion homoxénea ou ben extraidos do predio obxecto de axuda para
0 seu aproveitamento como biomasa, e deberase xustificar documentalmente o dito
aproveitamento xunto coa notificacion de remate dos traballos.”

Cinco. Modificase a taboa n°® 2 do anexo IX, cédigos M12, M14 E M24 que quedan redactados do
seguinte xeito:

M12: “Trituracién dos restos, picadura ou extraccion para o aproveitamento como biomasa”

M14: “Rareos en masas de coniferas con diametro normal medio inferior a 15 cm, acadando unha
densidade final entre 800 e 1.200 pés/ha, en masas onde xa se executou unha desmesta en rua.
Deberase rozar a rua, rarear a entrerrua e picar ou extraer os restos”

M24: “Trituracién dos restos, picadura ou extraccion para o aproveitamento como biomasa”

Seis. Modificanse os puntos 1.2, 1.4 e 2.4 do anexo Xll que quedan redactados do seguinte xeito:
“1.2. Trituracién dos restos, picadura ou extraccion para o aproveitamento como biomasa”

“1.4. Desmestas en masas de coniferas con diametro normal medio inferior a 15 cm, acadando
unha densidade final entre 800 e 1.200 pés/ha, en masas onde xa se executou unha desmuesta
en rua. Deberase rozar a rua, desmestar a entrerrta e picar ou extraer os restos”

“2.4. Trituracion dos restos, picadura ou extraccion para o aproveitamento como biomasa”

Artigo 2. Ampliacién de prazo

Ampliar o prazo de presentacion de solicitudes establecido no artigo 12.1 da Orde do 30 de
decembro de 2022 nun mes, contados a partir do dia seguinte 6 da publicacion desta orde no
Diario Oficial de Galicia.

Esta ampliacion permite que as persoas que xa formularon solicitude no prazo transcorrido ata a
modificacion desta orde poidan manter ou modificar a solicitude ou que aquelas persoas que non
formulasen solicitude con anterioridade poidan formulala tendo en conta as novas condicions.

Disposicion derradeira unica. Entrada en vigor
Esta orde entrara en vigor o mesmo dia da sua publicacién no Diario Oficial de Galicia.

Santiago de Compostela
José Gonzalez Vazquez

